
GOUVÈNÈ CUOMO ANONSE $260.000 DOLA NAN SIBVANSYON POU MACHE FRESHCONNECT 

FARMERS  
 

Lajan pou Sipòte Pwojè Mache Kiltivatè yo, Mache pou Jèn yo ak Bwat Manje  

 

Jodi a, Gouvènè Andrew M. Cuomo te anonse $260.000 dola nan finansman ki disponib pou twazyèm 

ane pwogram mache kiltivatè “FreshConnect”, k ap pran manje fre ki sòti nan bitasyon agrikòl New York 

pou pote yo nan kominote ki pa jwenn ase sèvis toupatou nan eta a. Avèk avantaj yo pran sou 

eksperyans ki te vin genyen nan de premye ane pwogram FreshConnect, yo te ajoute nouvo eleman pou 

amelyore ak ogmante angajman patisipasyon jèn moun yo nan sistèm alimantè a ak nan pwosesis pou 

distribiye pwodui alimantè pou moun ki nan nesesite yo. Ane sa a, pwogram FreshConnect pral ede 

ogmante pwodui alimantè ki grandi nan zòn nan toupatou nan eta a avèk pwojè tankou mache pou jèn 

yo, distribisyon pwodui nan bilding lojman ki gen moun ki pa touche ase revni ak nouvo pwojè nan 

mache tradisyonèl kiltivatè yo. 

 

Gouvènè Cuomo di konsa, “Mache FreshConnect Farmers nou yo ap vin pi bon ak pi bon chak ane. Non 

sèlman n ap ede kiltivatè New York yo pote pwodui yo nan mache a, men nou n ap pote manje fre 

kiltivatè sa yo nan kominote tradisyonèl ki pa jwenn ase sèvis yo. Pwojè sa a enpòtan pou agrikilti New 

York epitou li se yon gwo sipò pou sante piblik sitwayen nou yo.” 

 

Nan ane 2011, Gouvènè Cuomo te lanse pwogram FreshConnect ki deziyen pou kreye nouvo mache 

kiltivatè yo, epi pou sipòte mache ki la deja ki ofri pwodui fre pou zòn ki nan gwo nesesite toupatou nan 

eta a. Nan kèk kote, pwogram nan sèvi popilasyon andeyò oswa popilasyon lavil kote pa genyen ase 

boutik; nan lòt yo, li bay pwodui yo grandi nan New York ak anpil djòb lokal pou katye kote gen moun ki 

pa touche ase lajan ak anpil moun ki p ap travay.  

 

Yo te bay finansman an nan fason yon pwosesis konpetitif. Antou, 23 pwojè ki totalize $260.000 dola te 

resevwa finansman anba demann sa a pou pwopozisyon yo.  

• Mache Tradisyonèl FreshConnect Farmers: 14 pwojè ki totalize $130.000 dola. Finansman pral 

sipòte plizyè pwojè sibvansyon pou amelyore aksè pou kominote ki pa jwenn ase sèvis yo nan 

pwodui agrikòl New York nan mache kiltivatè yo. Nouvo mache kiltivatè yo ak sa ki la deja, 

minisipalite yo ak òganizasyon ki pa komèsyal yo te aplike pou jiska $10.000 dola pou yo chak. Pi 

bon lide yo sou fason pou amelyore aksè nan pwodui mache kiltivatè yo te resevwa finansman an.  

• Mache pou Jèn yo: Senk pwojè ki totalize $80.000 dola. Finansman an pral sipòte plizyè 

pwogram mache ki gen jèn moun k ap travay ladan yo, youn nan modèl ki pi efikas pou jwenn 

katye ki pa resevwa ase sèvis manje. Mache pou jèn yo pral ede fòme jèn yo tou pou opere tout 

aspè yon mache kiltivatè nan katye a avèk manje yo achte nan men kiltivatè zòn nan. Jèn yo ap 

vin patisipan aktif nan tout aspè planifikasyon ak fonksyònman mache a. Yo te bay finansman an 

pou òganizasyon ki te montre dirabilite ak kwasans pwogram mache pou jèn yo.  

• Bwat Manje: Kat pwojè ki totalize $50.000 dola. Pwogram sa a ap sipòte pwojè-pilòt k ap 

pèmèt kominote ki pa jwenn ase sèvis yo epi kote moun yo pa touche ase lajan achte fwi ak 

legim fre yo pwodui nan zòn nan epi ki nan bwat ki ranpli davans. Kliyan Bwat Manje yo ap gen 

fleksibilite pou peye pou bwat yo chak semèn, chak de semèn oswa chak mwa selon kalandriye 

livrezon chak pwojè. Kliyan Bwat Manje yo ap gen chwa pou itilize avantaj Pwogram Asistans 

Nitrisyon Siplemantè (SNAP) pou peye pou bwat yo. Finansman eta a pral peye frè administratif 

ki asosye avèk yon òganizasyon kalifye k ap pwokire, pote, ak distribiye manje pou Nouyòkè ki 

pa touche ase lajan.  

 

Manm Komisyon Agrikilti Eta a, Darrel J. Aubertine, di konsa, “Nou pa ta kapab pi kontan poutèt 

Gouvènè Cuomo ap kontinye pwogram Mache FreshConnect Farmers ki gen anpil siksè pou yon 

twazyèm ane youn apre lòt. Se yon pwojè ki senpleman kontinye vin pi bon ak pi bon pou kiltivatè nou 

yo k ap travay di ak pou Nouyòkè ki vin renmen pwodui fre yo. Mwen espere yon lòt bon ane nan mache 

premye klas sa yo.”  

 

Kristin M. Proud, Manm Komisyon Pwovizwa Biwo pou Asistans Pwovizwa ak pou Moun Andikape, ki 

sipèvize SNAP nan Eta York State, di konsa, “Objektif kontini Gouvènè Cuomo sou pote plis fwi ak legim 

fre ki bon pou sante ki sòti nan bitasyon agrikòl kiltivatè New York yo nan kay ki pa touche ase revni nan 

pwogram FreshConnect ap sipòte agrikilti lokal pandan l ap amelyore nitrisyon pami kèk nan sitwayen 

nou yo ki pi defavorize. Gwo efò sa yo ap sipòte objektif Gouvènè a pou evite grangou lè yo amelyore 

aksè pou Nouyòkè yo nan chwa manje fre, ki bon pou sante epi ki grandi nan zòn nan lè y ap achte pou 

fanmi yo.” 

 

Prezidan, Direktè Jeneral ak Manm Komisyon Empire State Development, Kenneth Adams, di konsa, 

“Pwogram Mache FreshConnect Farmers Gouvènè Cuomo gen anpil siksè nan bay manje fre ki bon pou 

sante pou kominote yo ki toupatou nan eta nou an, epitou pwogram nan enpòtan pou efò nou yo pou 

devlope endistri agrikòl New York. Kounye a, nan twazyèm ane li, pwogram FreshConnect pral ogmante 

kapasite li, kreye djòb ak ranfòse ekonomi an.” 

 

Manm Komisyon Sante Eta a, Nirav R. Shah, M.D., M.P.H., di konsa, “Lè nou asire tout Nouyòkè yo jwenn 

aksè nan manje fòtifyan sa reprezante yon eleman enpòtan pwogram sante eta a. Kalite dirijan ak sipò 

Gouvènè Cuomo pou pwogram FreshConnect fè li posib pou moun ki toupatou nan eta a pou yo jwi 

avantaj pwodui lokal yo nan yon rejim alimantè ki bon pou sante yo.” 

Manm Komisyon Travay Eta a, Peter M. Rivera, di konsa, “Siksè pwogram Mache FreshConnect Farmers 

parèt aklè – nan yon lide pou devlopman ekonomik, nan yon lide pou sante piblik, ak nan yon lide pou 

fòmasyon pou jwenn djòb. Nouvo adisyon Gouvènè Cuomo, pwogram Mache pou Jèn yo, pral fòme jèn 

nou yo bonè sou sa fason pou louvri ak opere yon mache, ladrès k ap nesesè pou nenpòt endistri ak 

chemen karyè.” 

 

Dean Norton, Prezidan Biwo Agrikòl New York, di konsa, “Finansman pou plizyè pwogram mane yo 

anonse jodi a pral bay plis opòtinite pou konekte bitasyon agrikòl eta nou an avèk konsomatè ki nan 

kominote riral yo ak kominote lavil ki pa resevwa ase sèvis. Non sèlman sa pral ogmante opòtinite 

mache pou kiltivatè yo, men tou l ap asire moun New York jwenn plis aksè nan manje lokal ki bon pou 

sante yo pou tab dine yo. Nou apresye efò Gouvènè Cuomo ak Manm Komisyon Aubertine sou non fanm 

agrikòl nou yo.”  

 

Diane Eggert, Direktè Egzekitif Federasyon Mache Kiltivatè New York, di konsa, “Avèk ouvèti sezon 

mache kiltivatè yo pou sezon Prentan sa a, yon fwa ankò nou di Gouvènè Cuomo mèsi pou sipò li bay 

pou mache kiltivatè yo avèk pwogram FreshConnect. Pwogram nan ede mache kiltivatè ki toupatou nan 

eta a jwenn manm kominote ki pa touche ase revni, pou fè manje ki fre, fòtifyan ak lokal disponib pou 

tout moun ki nan kominote a.” 

 

Men yon lis kote ki resevwa sibvansyon yo:  

 

Mache Kiltivatè:  

 

Bellevue Preservation, Inc. (Capital Region) - $4.700 dola 

Northeast Community Council, Inc. (Mid-Hudson) - $10.000 dola 

Ulster County CCE (Mid-Hudson) - $10.000 dola 

Depatman Travo Piblik Konte Oneida (Mohawk Valley) - $10.000 dola 

Garden Share, Inc. (North Country) - $9.827 dola 

Chanm Komès Konte Watertown-North Metwopoliten (North Country) - $9.961 dola 

Mache Kiltivatè Lopital Jeneral Konte Lewis (North Country) - $10.000 dola 

Woodhall Community DMA/Graham BID (NYC) - $8.800 dola 

United Community Centers, Inc. (NYC) - $9.950 dola 

EcoStation: NY/Bushwick Farmers' Market (NYC) - $10.000 dola 

Bushwick Farmers' Market (NYC) - $10.000 dola 

CCE Konte Chemung (Southern Tier) - $6.762 dola 

Ithaca Farmers' Market (Southern Tier) - $10.000 dola 

CCE Konte Tioga (Southern Tier) - $10.000 dola 

 

Total: $130.000 dola 

Mache pou Jèn yo 

Foodlink, Inc. (Finger Lakes) $20.000 dola 

Roosevelt Community Revitalization Group, Inc. (Long Island) $15.000 dola 

Friends of Van Cortland Park (New York City) $10.000 dola 

Massachusetts Avenue Project (Western New York) $15.000 dola 

Grow NYC (New York City) $20.000 dola 

 

Total: $80.000 dola 

 

Pwojè-Pilòt Bwat Manje 

Public Health Solutions (Vil New York) $5.855 dola 

Grow NYC (Vil New York) $25.000 dola 

Garden Share (North Country) $5.145 dola 

United Way Konte Broome (Southern Tier) $14.000 dola 

 

Total: $50.000 dola 

